
ATODLEN 4 Rheoliad 6

AMODAU YCHWANEGOL SY'N GYMWYS I GADW LLOI
SY'N CAEL EU CAETHIWO AR GYFER EU MAGU A'U PESGI

Llety

1.—(1) Rhaid peidio a chaethiwo unrhyw lo mewn cor neu gorlan unigol ar 61 wyth wythnos
oed oni fydd milfeddyg yn ardystio bod ei iechyd neu ei ymddygiad yn ei gwneud yn ofynnol iddo
gael ei ynysu er mwyn iddo gael triniaeth.

(2) Rhaid i led unrhyw gor neu gorlan unigol ar gyfer llo fod o leiaf yn hafal i uchder y llo wrth
ei war, wedi'i fesur wrth iddo sefyll, a rhaid i'r hyd fod o leiaf yn hafal i hyd corff'y llo, wedi'i fesur
o flaen y trwyn hyd at ben cynffonog y tuber ischii (asgwrn y llosgwrn), wedi'u lluosi a 1.1.

(3) Rhaid i gorau neu gorlannau unigol ar gyfer lloi (ac eithrio y rhai sy'n ynysu anifeiliaid sal)
gael waliau trydyllog sy'n caniatau i'r lloi gael cysylltiad uniongyrchol trwy weld a thrwy gyftwrdd.

(4) Ar gyfer lloi a gedwir mewn grwpiau, dyma'r Iwfans gofod di-rwystr y mae'n rhaid iddo fod
ar gael ar gyfer pob llo —

(a) oleiaf 1.5 metr sgwar ar gyfer pob llo gyda phwysau byw llai na 150kg;
(b) o leiaf 2 fetr sgwar ar gyfer pob llo gyda phwysau byw o 150 kg neu fwy ond llai na 200
kg; ac
(c) o leiaf 3 metr sgwar ar gyfer pob llo gyda phwysau byw o 200kg neu fwy.
(5) Rhaid i bob llo allu sefyll, troi o amgylch, gorwedd, gorffwyso a thacluso'i hun heb rwystr.

(6) Yn ddarostyngedig i is-baragraffau (7) ac (8), rhaid i bob llo a gedwir ar ddaliad y cedwir
dau neu fwy o loi arno allu gweld o leiaf un llo arall.

(7) Nid yw is-baragraff (6) yn gymwys i unrhyw lo sy'n cael ei gadw wedi'i ynysu ar ddaliad
ar gyngor milfeddyg.

(8) At ddibenion cyfrifo nifer y lloi a gedwir ar ddaliad er mwyn penderfynu a yw is-baragraff
(6) yn gymwys, rhaid peidio & chymryd i ystyriaeth unrhyw lo a gedwir wedi'i ynysu ar y daliad
hwnnw ar gyngor milfeddygol.

Darpariaethau trosiannol ar gyfer llety
2.—(1) Hyd at 1 Tonawr 2004, ni fydd is-baragraffau (1), (3) a (4) o baragraff 1 yn gymwys
mewn perthynas 4 llety a oedd yn cael ei ddefnyddio cyn 1 Ionawr 1998.

(2) Hyd at 1 Tonawr 2004, yn achos llety y dechreuwyd ei ddefnyddio ar 61 1 Ionawr 1994 ond
cyn 1 Tonawr 1998 —

(a) pan gedwir lloi mewn grwpiau, rhaid i bob llo 0 150kg neu fwy o bwysau byw gael o leiaf
1.5 metr sgwar o ofod llawr dirwystr, a

(b) pan gedwir llo mewn cor neu gorlan unigol, rhaid i'r cor neu'r gorlan gael o leiaf un wal
drydyllog sy'n galluogi'r llo i weld anifeiliaid eraill mewn corau a chorlannau cyfagos onid
yw wedi'l ynysu am resymau milfeddygol.

Archwilio

3. Rhaid i bob llo a gedwir mewn adeilad gael ei archwilio gan berchennog neu geidwad y lloi
o leiaf ddwywaith y dydd i sicrhau eu bod mewn cyflwr o lesiant.

4. Rhaid i loi a gedwir y tu allan gael eu harchwilio gan berchennog neu geidwad y lloi o leiaf
unwaith y dydd i sicrhau eu bod mewn cyflwr o lesiant.

5. Pan fydd angen, rhaid ynysu lloi sl neu anafus mewn llety addas gyda gwasarn cysurus sych.

Tenynnau

6.—(1) Rhaid peidio a rhoi tenynnau ar loi, ac eithrio lloi a gedwir mewn adeilad gyda'i gilydd
y gellir rhoi tennyn arnynt am gyfnod nad yw'n hwy nag awr pan gant eu bwydo a llacth neu
amnewidyn llaeth.

(2) Pan ddefnyddir tenynnau yn unol a'r is-baragraff blaenorol, rhaid iddynt beidio & pheri poen
nac anaf i'r lloi a rhaid eu harchwilio'n rheolaidd a'u haddasu yn 61 yr angen i sicrhau eu bod yn
ffitio'n gysurus.

(3) Rhaid dylunio pob tennyn i osgoi risg tagu neu boen neu anaf ac i ganiatdu i'r llo orwedd,
gorffwys, sefyll a thacluso't hun heb rwystr.

Adeiladau 4 golau artiffisial

7. Pan gedwir lloi mewn adeilad 4 golau artiffisial yna, yn ddarostyngedig i baragraffau 14 ac 16
o Atodlen 1, rhaid darparu golau artiffisial am gyfnod sydd o leiaf yn hafal i'r cyfnod o olau naturiol
sydd ar gael fel arfer rhwng 9.00 am a 5.00 pm.

Glanhau a diheintio

8.—(1) Rhaid i adeiladau, corau, corlannau, offer a theclynnau a ddefnyddir ar gyfer lloi gael eu
glanhau a'u diheintio'n gywir i atal trawsheintio ac i atal organeddau sy'n cario clefydau rhag crynhoi.

(2) Rhaid i dail, biswail a bwyd sydd heb ei fwyta neu wedi'i golli gael eu symud cyn amled ag
y mae angen i leihau'r aroglau ac i osgoi denu pryfed neu gnofilod.

Lloriau

9. Pan gedwir lloi mewn adeilad, rhaid i'r lloriau fod —
(a) yn llyfn heb fod yn llithrig er mwyn rhwystro anaf i'r lloi;

(b) wedi'u dylunio fel na fyddant yn peri anaf na dioddefaint i'r lloi wrth iddynt sefyll neu
orwedd arnynt;

(c) yn addas ar gyfer maint a phwysau'r lloi; ac

(ch) yn ffurfio arwyneb caled, gwastad a sefydlog.

Gwasarn a man gorwedd

10.—(1) Rhaid darparu gwasarn priodol ar gyfer pob llo.

(2) Rhaid i bob llo gael ei gadw ar fan gorwedd, neu rhaid iddo bob amser allu mynd i fan
gorwedd, sydd yn 1an, yn gysurus ac wedi'i draenio'n dda ac nad yw'n effeithio'n andwyol ar y 1loi.

(3) Rhaid i bob llo a gedwir mewn adeilad a lloi a gedwir mewn cytiau neu strwythurau dros
dro gael ei gadw ar fan gorwedd, neu rhaid iddo bob amser allu mynd i fan gorwedd, sy'n cael ei
gynnal yn dda & gwasarn sych.

Cynlaeth buchol

11. Rhaid i bob llo gael cynlaeth buchol cyn gynted & phosibl ar 6l ei eni a beth bynnag o fewn
y chwech awr gyntaf o'i fywyd.

Gofynion deietegol ychwanegol

12.—(1) Rhaid darparu bwyd sy'n cynnwys digon o haearn i sicrhau lefel hemoglobin gwaed o
4.5mmol/litr o leiaf ar gyfer pob llo.

(2) Rhaid darparu lleiafswm o ddogn dyddiol o fwyd ffibraidd ar gyfer pob llo dros 2 wythnos
oed, gan gynyddu'r swmp yn unol & thyfiant y 1lo o leiafswm o 100g pan yw'n 2 wythnos oed hyd
at leiafswm o 250g pan yw'n 20 wythnos oed.

Safnrwymo
13. Rhaid peidio a safnrwymo lloi.

Bwydo
14.—(1) Rhaid bwydo pob llo o leiaf ddwywaith y dydd.

(2) Pan gedwir grw p o loi mewn adeilad heb gyfle di-dor i gael bwyd, neu pan nad oes system
fwydo awtomatig yn eu bwydo, rhaid i bob llo gael mynd at fwyd ar yr un adeg a'r lleill sydd yn

y grw p bwydo.

DW r yfed
15.—(1) Yn ddarostyngedig i is-baragraff (2), rhaid darparu swmp digonol o ddw r yfed ffres
ar gyfer pob llo bob dydd.
(2) Rhaid darparu dw r ffres ar gyfer lloi bob amser —
(a) mewn tywydd poeth; neu
(b) pan fyddant yn sal.



